
ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
          
         Հիմք ընդունելով Հայաստանի Հանրապետության քաղաքացիական օրենսգրքի 594-րդ հոդվածը և «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասը՝ Հայաստանի Հանրապետության կառավարությունը ո ր ո շ ու մ  է.
[bookmark: _GoBack]          1. Որպես Հայաստանի Հանրապետությանը նվիրատվություն ընդունել «Հայաստանի Հանրապետության կառավարության և Ամերիկայի Միացյալ Նահանգների կառավարության միջև համագործակցության վերաբերյալ մարդասիրական և տեխնիկական տնտեսական օգնության վերահսկումը հեշտացնելու մասին» 1992 թվականի դեկտեմբերի 15-ի համաձայնագրին առնչվող Արտահանման վերահսկման և սահմանային անվտանգության ծրագրի (EXBS) շրջանակներում` MERCEDES-BENZ ACTROS RAPISCAN EAGLE M60 մակնիշի (շարժական ռենտգեն համակարգ, արտադրության տարեթիվը՝ 2024 թվական, նույնականացման համարը՝ W1T96302610732774, արժեքը՝ 1,044,882,348 ՀՀ դրամ) և MERCEDES-BENZ ACTROS RAPISCAN EAGLE M60 մակնիշի (շարժական ռենտգեն համակարգ, արտադրության տարեթիվը՝ 2024 թվական, նույնականացման համարը՝ W1T96302610732775, արժեքը՝ 1,044,882,348 ՀՀ դրամ) տրանսպորտային միջոցները (այսուհետ՝ Գույք) և ամրացնել Հայաստանի Հանրապետության պետական եկամուտների կոմիտեին։   
         2. Հայաստանի Հանրապետության պետական եկամուտների կոմիտեի նախագահին՝ սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետում նշված Գույքի՝ Հայաստանի Հանրապետության օրենսդրությամբ սահմանված կարգով Հայաստանի Հանրապետության անունից նվիրատուի՝ Ամերիկայի Միացյալ Նահանգների Պետքարտուղարության հետ նվիրատվության պայմանագրի կնքումը, Գույքի հանձնման-ընդունման աշխատանքների կատարումը, պետական գրանցումն և հաշվառումը՝ սահմանելով, որ այդ աշխատանքների իրականացման հետ կապված ծախսերը ենթակա են կատարման Հայաստանի Հանրապետության պետական եկամուտների կոմիտեի ֆինանսական միջոցների հաշվին։ 
   

Հայաստանի Հանրապետության վարչապետ                                                   Ն. Փաշինյան
Երևան

 

